DECLARACIÓN INSTITUCIONAL

A violencia contra as mulleres é un dos problemas máis graves da nosa sociedade. Un problema vergonzante que se agocha na intimidade dos fogares nos que se vive tan cruel drama. Unha lacra contra a que temos que loitar en tódolos frontes e con tódolos medios que as leis vixentes ofrecen.

Cando, rematada a Segunda Guerra Mundial, os aliados abriron os campos de concentración nazis nos que foron exterminados millóns de mulleres e de homes, de vellos e rapaces, descubrindo a realidade da “Solución final”, a sociedade alemana, a mesma que lle dera o goberno nunhas eleccións democráticas a Adolfo Hitler, manifestárase escandalizada e avergoñada. A ignoracia dos feitos non serviu para aplaca–lo trauma de sentirense, cando menos, cómplices de tan monstruoso crime.

A violencia de xénero, perpetrada nos fogares, está a causar miles de víctimas cada ano. Busca a submisión incondicional, a negación dos máis elementais dereitos, de mulleres que viven moitas veces con silencio e vergoña propia a tortura que padecen durante anos, ate que chega o momento do seu exterminio. Se temos en conta a extensión xeográfica e a longa historia desta plaga social, se contamos, dende o primeiro caso ate o máis recente, o número de mulleres maltratadas, torturadas, moitas veces diante dos seus fillos, e finalmente asasinadas, o número de víctimas pódese contar non por milleiros, senón por millóns. 

A sociedade non pode seguir sendo cómplice, nin un día máis, dun acto criminal de lesa humanidade, como o que se está a producir diante da indiferencia dos que escoitan os gritos e os golpes tra-los tabiques de moitos fogares.

A sistemática aparición de informacións en tódolos medios de comunicación sobre novos casos de malos tratos e mortes non parecen abondar para que se produza un cambio radical na postura individual e colectiva fronte tan terrible fenómeno. Por iso, a Concellería da Muller do Concello de Vigo queremos facer unha chamada a toda a sociedade para poñer cerco a esta situación. Queremos dicir que diante dunha lacra como a que denunciamos non cabe a indiferencia. Nin a pasividade fronte a violencia doméstica, fronte a violencia de xénero. Que facer oídos xordos é a máis terrible das complicidades. 

Tras cada morte por malos tratos hai unha longa historia de inacción por parte de irmáns, pais, amantes, outros parentes, amigos, veciños e compañeiros de traballo, da víctima ou do agresor, que co seu silencio alimentaron a impunidade coa que se producía a violencia e, finalmente, axudaron a forxar a un asasino. O noso obxectivo é que non haxa máis complices. Que o silencio non sexa un golpe máis asestado contra unha víctima. Non o noso silencio, porque non calaremos ate conseguir que tódola cidadanía cidadáns poidan dicir: “Eu non son cómplice”.

Nome da campaña:

“Non máis cómplices

 da violencia contra a muller”

Obxectivos da campaña:

· Extender na sociedade viguesa unha mensaxe contra a violencia hacia a muller, e promover que cada sector da sociedade e cada vigués a título individual se convirta nun medio de expresión desta campaña, dicindo “eu non son cómplice”.

· A campaña arranca do concello de Vigo, pero non queremos que sexa una campaña institucional, senón unha campaña social que, asumen como súa aqueles colectivos que deciden difundila cos seus propios medios.

· Esta campaña foi asumida por toda a corporación e polo tanto é unha campaña que conta co respaldo de tódolos partidos políticos. (Aprobada por unanímidade na sesión plenaria do 24 de novembro de 2003)

Difusión da campaña

· O vindeiro luns, 8 de marzo conmemórase o Día da Muller Traballadora. Data que queremos aproveitar para extender ás reivindicacións á loita contra a violencia doméstica e a violencia contra a muller.

· Esta é a razón pola que a partires deste mes de marzo, a campaña “Non máis cómplices da violencia contra a muller” comeza a súa andaina pública recabando á sociedade viguesa a que a faga súa e a divulgue cos seus propios medios.

· No mes de marzo comezamos cunha difusión institucional a través dos mupis do mobiliario urbano. Os carteis da campaña están presentes nas rúas da cidade a través deste soporte institucional. Pero tamén a través do sector do comercio que fixo  súa esta campaña empregando os elementos que a compoñen –carteis, pegatinas e pins– nos seus establecementos, de xeito que achegue ós vigueses na súa actividade cotián.

· A través da concellería de Muller fixemos unha distribución de mil carteis, cinco mil pegatinas e mil cincocentos pins polo pequeno comercio e mercados, acción para a que contamos coa colaboración das organizacións de comerciantes de Vigo. 

· Cómpre salientar que a acollida no pequeno comercio foi moi favorable, respondiendo á necesidade social de actuar contra a violencia doméstica en xeral e hacia as mulleres en particular.

· Cada mes extenderemos a campaña ós diferentes sectores sociais: En abril comezaremos co sector do turismo: hoteis, hostais, restaurantes, cafeterías, bares. En xullo, estaremos nas áreas comerciais, grandes superficies e grandes centros comerciais; A partires do outono emprenderemos a difusión polos centros docentes, dende as escolas ate a universidade, e remataremos o ano no sector deportivo: agrupacións e sociedades deportivas, clubes, etcétera. Paralelamente a esta extensión sectorial da campaña pretendemos que outros colectivos se impliquen no compromiso de facer chegar esta campaña ó maior número de personas. De entrada contamos co apoio do movemento asociativo de mulleres de Vigo. Pretendemos que tamén respalden o noso plan, e que sexa seu, as asociacións veciñais e culturais da cidade e medios de comunicación.

· No curso da campaña queremos invitar a cada sector que participa na mesma a que tome a iniciativa organizando actos ou calquera tipo de actividade que teña por obxecto reforza-la idea de combati-la complicidade na violencia hacia as mulleres.

· O punto de partida neste tipo de accións será a recollida de firmas. Queremos achegar as cen mil firmas de vigueses que, co seu nome e a súa sinatura podan dicir, por escrito “eu non son cómplice”. A recollida de sinaturas será permanente o tempo que dure a campaña.

Información mensual da campaña:

Cada mes, a concellería informará ós medios: 

· Para dar conta das sinaturas conseguidas ate ese momento.

· Das actividades xa concretas a organizar no mes seguinte e as previsións dos seguintes meses, ben por iniciativa da concellería, ben por iniciativa dos colectivos que se suman á campaña.

· Para que representantes dos colectivos xa implicados na campaña fagan unha valoración do desenvolvemento e da aceptación social da mesma.

1
4

